
O‘ZBEKISTON 
IQTISODIYOTIDA KICHIK 
BIZNESNING O‘RNI

Jo‘rayev Ilhomjon Kamolidinovich
I.f.f.d. (PhD), “University of Business and Science”
oliy ta’lim muassasasi “Iqtisodiyot”kafedrasi v.b. dotsenti

Annotatsiуa: Ushbu maqolada O‘zbekiston iqtisodiyotida kichik biznesning o‘rni yoritilib, kichik biznes subyektlarining 
iqtisodiyot tarmoqlaridagi ulushining o‘sish sur’ati tahlil qilingan, respublika miqyosida ro‘yxatdan o‘tgan kichik biznes 
korxonalarining faoliyat ko‘rsatish darajasi o‘rganilgan.

Kalit so‘zlar: kichik biznes subyektlari, xususiy tadbirkorlik, YAIM, tarmoq, investitsiya.
Abstraсt: This article highlights the role of small businesses in the economy of Uzbekistan, analyzes the growth rate of the 
share of small businesses in the economy, the level of activity of small businesses registered in the country.

Keу words: small business, private entrepreneurship, GDP, network, investments.
Аннотация: В данной статье освещается роль малого бизнеса в экономике Узбекистана, анализируются темпы 
роста доли малого бизнеса в экономике, уровень активности малых предприятий, зарегистрированных в стране.

Ключевые слова: малый бизнес, частное предпринимательство, ВВП, сеть, инвестиции.

K I R I S H
Mamlakatimiz o‘z mustaqilligiga, mustaqil iqtisodiy taraqqiyot yo‘liga erishgandan buyon ijtimoiy iqtisodiy 

sohalarda tub islohotlarni amalga oshirish, uzoq vaqt davomida iqtisodiyotni o‘z hukmi ostida qoldirgan tizim 
ya’ni sobiq ma’muriy buyruqbozlik tizimining salbiy oqibatlarini, u sababli yuzaga kelgan tizimli muammolarni 
hal etish, bu orqali barqaror, samarali va raqobatbardosh iqtisodiyotni shakllantirish va rivojlantirish yo‘lidan 
bormoqda. Chunki ijtimoiy iqtisodiy taraqqiyotga erishmasdan turib oliy maqsadimiz – mamlakatimiz aholisining 
yuksak turmush farovonligini, avlodlarning baxtli kelajagini ta’minlab bo‘lmaydi.

O‘tgan yillarda mamlakatimizda islohotlar dasturi davom ettirilib, undan o‘rin olgan muhim choralar va 
tadbirlarning izchil amalga oshirilishi natijasida iqtisodiy va ijtimoiy sohalarida mutanosiblik yanada mustahkam-
landi, iqtisodiyotimiz modernizatsiya va diversifikatsiya hisobidan yuqori sur’atlar bilan rivojlandi.

M A V Z U G A  O I D  A D A B I Y O T L A R  S H A R H I
Iqtisodiyotni iqtisodiy barkarorligini ta’minlash masalalari xorijiy olimlardan D.Link [1], Yu.M.Sulemanova [2], 

E.V.Budumjan [5], V.V.Mokeyev va boshqalarning asarlarida tadqiq etilgan.
MDH olimlaridan Ye.V.Makarova, S.N.Bobilev, S.N.Kukushkin, N.A.Lvova [3], A.P.Dobrovinskiy [4], A.B.La-

chixina, A.A.Petrakov va boshqalar iqtisodiy barkarorligini ta’minlashning makroiqtisodiy jihatlarini alohida 
tadqiq etishgan va ishlab chiqarishni modernizatsiya qilish asosiy omil sifatida ilmiy yondashganlar.

T A D Q I Q O T  M E T O D O L O G I YA S I
Olib borilgan tadqiqot ishida kuzatish, anketalash, qiyoslash, tizimli tahlil kabi usullardan foydalanish orqali 

istiqboldagi rivojlanish yo‘llari ko‘rsatib o‘tilgan. Korxonalar faoliyatini jadal rivojlantirish ishlab chiqarish salo-
hiyatini boshqarishga bog‘liq ravishda tadqiqotda tizimli tahlil, sintez, statistik guruhlash, eskpert baholash, 
ilmiy-bashoratlash va boshqa usullaridan foydalanildi.

Ma’lumki, jahon amaliyotida mamlakatlarning yillar bo‘yicha ijtimoiy iqtisodiy rivojlanishi ularda ishlab chiqa-
rilayotgan yalpi ichki mahsulotning o‘sish sur’atlari orqali aniqlanadi. Biz kichik biznes va xususiy tadbirkorlikning 
YAIMdagi ulushini 2000 –2021-yillar oralig‘ida ko‘rdik. Bu keltirilgan statistik tahlil orqali mamlakatimiz iqtisodi-
yotida kichik biznes va xususiy tadbirkorlik milliy iqtisodiyotda nechog‘lik ahamiyatga ega ekanini ko‘rishimiz 
mumkin. Kichik biznes va xususiy tadbirkorlikning 2000-yildan 2018-yilgacha YAIMdagi ulushi domiy o‘sish 
tendensiyasiga ega bo‘lib, 2019-yildan so‘ng uning ulushi sezilarli kamaygan, biz bu holatga Covid–2019 pan-
demiyasini oqibatida kelib chiqqan inqiroz holati bilan izohlaymiz (1-rasm.)

1-rasm: Kichik biznes va xususiy tadbirkorlikning yalpi ichki mahsulotdagi ulushi, foizda

Rasmdan ko‘rinadiki, mamlakatimiz YAIMda kichik biznes va xususiy tadbirkorlik ulushining sur’atlari 
barqaror tarzda bormoqda. Agar o‘rtacha o‘sish sur’atlari 2000–2010-yillarda 30 40 foiz oralig‘ida, 2010–2018-yil-
larda 60 66 foiz oralig‘ida yuqori ulushni egallagan bo‘lsa, ushbu ko‘rsatkich keyingi uch yil davomida 54 56 foiz 
oralig‘i tashkil etganini ko‘rish mumkin. Albatta, bu o‘rinda dunyodagi murakkab vaziyat – jahon moliyaviy-iqti-
sodiy inqiroz va Sovid–2019 pandemiya natijasidagi inqirozli holat ro‘y berishi, uning jahondagi barcha mam-
lakatlar, jumladan, O‘zbekiston iqtisodiyotiga ham salbiy ta’sirini e’tibordan chetda qoldirmaslik kerak. Chunki 
mamlakatimizda chuqur o‘ylangan holda ishlab chiqilgan hamda izchil ravishda olib borilayotgan samarali 
iqtisodiy siyosat global inqirozning iqtisodiyotimizga salbiy ta’sirini ahamiyatli darajada “yumshatib”, shunday 
murakkab sharoitda ham YAIMning va kichik biznesning undagi ulushini yuqori va barqaror o‘sish sur’atlarini 
saqlanib qolishini ta’minladi. Shunga ko‘ra, agar jahon moliyaviy-iqtisodiy inqirozi ro‘y bermaganida O‘zbekis-
tondagi o‘sish sur’atlari yanada yuksakroq bo‘lardi, deyishga yetarli asos bor.

O‘zbekistonda kichik biznes va xususiy tadbirkorlikning iqtisodiyotning asosiy tarmoqlaridagi ulushini 
quyida keltirilgan jadval ma’lumotlari orqali baholash mumkin (1-jadval).

1- jadval: O‘zbekiston Respublikasida kichik biznes subyektlarining iqtisodiyot tarmoqlaridagi ulushining o‘sish 
sur’ati, foizda

Tarmoqlar 2015 2016 2017 2018 2019 2020 2021

Sanoat 40,6 45,3 41,2 37,4 25,8 27,9 27,0

Qishloq xo‘jaligi 98,0 98,6 98,5 98,3 97,9 96,7 96,7

Qurilish 66,7 66,9 64,8 73,2 75,8 72,5 72,4

Savdo 87,1 89,6 88,4 86,3 83,6 82,3 100

Bandlik 77,9 78,2 78,0 76,3 76,2 74,5 -

Kichik biznes va xususiy tadbirkorlik faoliyatining kengayishi iqtisodiyot boshqa soha va tarmoqlari ishlab 
chiqarish hajmidagi salmog‘ining oshishi orqali ham namoyon bo‘ldi. Xususan, mazkur sohaning sanoat mah-
sulotlari ishlab chiqarishdagi ulushi 2015-yildagi 40,6 foizdan 2021-yilda 27,0 foizga, qishloq xo‘jaligida tegishli 
ravishda 98,0 foizdan 96,7 foizga, savdoda 87,1 foizdan 100,0 foizga, bandlik hajmida 77,9 foizdan 74,5 foizga, 
eksport hajmida esa 27,0 foizdan 22,3 foizga qadar o‘zgargan.

Statistik ma’lumotlar asosida shunday xulosaga kelish mumkinki, tarmoq yalpi ishlab chiqarish hajmida 
kichik biznes korxonalarining ulushida tabiiy ravishda tarkib topuvchi chegara mavjud. Ya’ni, agar tarmoq ishlab 
chiqarishida kichik biznes korxonalari uchun ilgari mavjud bo‘lmagan ruxsatni birdaniga ochib yuborilsa, u holda 
mazkur soha jadallik bilan o‘sib boradi. Biroq bu o‘sish muayan darajaga borgandan keyin asta sekinlab, mo‘tadil 
holatga yetadi. Ushbu darajada kichik biznes solishtirma salmog‘ining tebranishi uchun ma’lum “karidor” paydo 
bo‘ladi. Biroq shunisi e’tiborliki, tarmoqdagi kichik biznes ulushining ushbu koridor ichidagi tebranishi ko‘pincha 
biznes korxonalari soni yoki ularning hajmidagi o‘zgarishlar emas, balki tarmoq yalpi mahsulotning “qolgan” 
qismini tashkil etuvchi yirik korxoanalar ishlab chiqarish hajmidagi o‘zgarishlar ta’siri ostida ro‘y beradi.

Jajvaldan ko‘rinadiki, qishloq xo‘jaligi tarmog‘ida kichik biznes va xususiy tadbirkorlikning ulushi eng yuqori 
darajani tashkil etmoqda. Buning asosi – qishloq xo‘jaligi ishlab chiqarishi xususiyatlaridan kelib chiqqan holda, 
nisbatan kichik ko‘lamlarda tashkil etishning maqsadga muvofiqligini hisoblanadi.

Qurilish sohasida ham kichik biznes va xususiy tadbirkorlikning ulushi 66 75 foiz atrofida bo‘lishini kegingi 
o‘n yilliklarda kichik sanoat obyektlari va fuqarolar uchun uy joy kengayib borishi orqali izohlash mumkin. Shu 
o‘rinda muhim ahamiyat kasb etuvchi tarmoq – sanoatda kisik biznes va xususiy tadbirkorlikning ulushi 2016-
yilga qadar barqaror va izchil ravishda o‘sib kelib, 45,3 foizgacha yetgan. Biroq, 2017-yildan boshlab bu ko‘rsat-
kich keskin pasayish kuzatilib, 2021-yilda 27,0 foizni tashkil etdi.

Mazkur tahlilni amalga oshirishda zarur ko‘rsatkichlardan biri sifatida mamlakatimizda ro‘yxatdan o‘tgan 
korxonalarning faoliyat ko‘rsatish darajasini ko‘rib chiqish maqsadga muvofiq (2-jadval).

Odatda barcha ro‘yxatdan o‘tgan korxonalar to‘liq faoliyat yuritmaydi. Ayniqsa, kichik biznes korxonalar-
ining ma’lum muddatda katta qismining o‘z faoliyatini tugatishi borasida turli sababla va omillar mavjud. Biroq bu 
jarayondagi obyektiv va subyektiv omillarning aniqlanishi va tegishli chora-tadbirlarning ko‘rilishi ushbu ko‘rsat-
kichga ta’sir ko‘rsatish imkonini beradi. Jadvaldan ko‘rinadiki, tahlil davrida ro‘yxatdan o‘tgan kichik biznes 
korxonalari soni o‘sib bormoqda. Agar mazkur o‘sishni tahlil davri boshiga nisbatan davr oxirida 266,82 ming-
tani tashkil etgan bo‘lsa (o‘rtacha har yillik o‘sish 33,4 mingta, yillar bo‘yicha bu jarayon notekkis borgan. Buni 
mazkur ko‘rsatkichning oldingi yildagiga nisbatan foizdagi ifodasi orqali kuzatish mumkin: 2015-yilda 103,5 %, 
2016-yilda 102,2 %, 2017-yilda 99,8 %, 2018 yilda 107,5 %, 2019-yilda 114,0%, 2020-yilda 128,1%, 2021-yilda 
123,5%, 2022-yilda 111,9%.

2-jadval: Respublika miqyosida ro‘yxatdan o‘tgan kichik biznes korxonalarining faoliyat ko‘rsatish darajasi 
(fermer va dehqon xo‘jaliklarisiz)

Ko‘rsatkichlar 2015 2016 2017 2018 2019 2020 2021 2022

Ro‘yxatga olingan korxonalar 221140 225998 225560 242379 276237 353921 436981 488936

Faoliyat yuritayotgan 196014 207104 210594 229666 262930 334767 411203 462834

Faoliyat yuritmayotgan 25126 18894 14966 12713 13307 19154 25778 26102

Faollik darajasi (foizda) 88,6 91,6 93,4 94,8 95,2 94,6 94,1 94,7

E’tiborli jihati, bu tahlil davrida faoliyat ko‘rsatayotgan korxonalarning jami ro‘yxatdan o‘tgan korxo-
nalar sonidagi ulushining sezilarli ravishda oshib borayotganligi hisoblanadi. Bu borada ro‘yxatdan o‘tgan va 
faoliyat ko‘rsatayotgan korxonalar sonini yillar kesimidagi ulushi 2015–2019-yillarda barqarorligi ta’minlangan, 
2019-yildan so‘ng o‘rtacha 94,0 foiz korxonalar faolligi ta’milangan. Bu shuni anglatadiki, bir tomondan yangi 
ro‘yxatdan o‘tgan korxonalarning tobora salmoqli qismi faoliyat ko‘rsatishi ta’minlanayotgan bo‘lsa, boshqa 
tomondan, ilgari ro‘yxatdan o‘tgan, biroq faoliyat yuritmayotgan korxonalarning katta qismi faoliyat ko‘rsata 
boshlagan. Statistik ma’lumotlarga asoslanib 2015 yilda faoliyat ko‘rsatmayotgan korxonalar soni 25,1 ming-
tani umumiy ro‘yxatdan o‘tgan korxonalarning 11,4 foizini tashkil etgan bo‘lsa, 2022-yilga kelib bu ko‘rsatkich 
5,3 foizga kamayib 26,1 mingtani tashkil etib umumiy korxonalar soniga nisbatan kamaygan. Xulosa qiladigan 
bo‘lsak tashkil etilayotgan korxonalarning salmoqli qismi o‘z faoliyatini ta’minlamoqda.

Statistik ma’lumotlardan ko‘rinadiki 2019-yil o‘gan yilga nisbatan 2,1 marta ko‘p investitsiya jalb qilinib, bu 
ko‘rsatkich 2020-yilga kelib o‘tgan yilga nisbatan 1,1 marta ko‘paygan, bu kutilgan natijadan past ko‘rsatkich 
bo‘lib Sovid–2019 ta’si natijasi deb izohlash mumkin.

Respublika hududlari bo‘yicha ushbu ko‘rsatkich dinamikasi bir xil darajada emas. Jumladan 2020-yilda 
barcha investitsiyalarning 26,4 foizi Toshkent shahri, 8,2 foizi Toshkent viloyatidagi kichik biznes subyektlaiga 
to‘g‘ri kelgan, ya’ni jalb qilingan investitsyalarning 34,6 foizi respublikaning markaziga to‘g‘ri keladi. Shu o‘rinda 
to‘xtalib o‘tish kerakki, 2015 –2019-yillar davomida ushbu markaziy hududlarning jami investitsiyalardagi ulushi 
50 foiz atrofida bo‘lgan. 2020 yilda investitsiyalarning jalb qilinishi bo‘yicha yuqori salmog‘i Jizzax 9041,7 mlrd. 
so‘mni (11,7 foiz), Namangan 6555,4 mlrd. so‘mni (8,5 foiz), Samarqand 7272,9 mlrd. so‘mni (9,4 foiz) viloyat-
larida amalga oshirilgan bo‘lsa, eng kam ulushni Xorazm Qashqadaryo viloyatlari 4102,6 mlrd. so‘m (jami 

Tahlil qilinayotgan davrda eng yuqori o‘sishi Toshkent shaxri (deyarli 50 marta), Jizzax 32,7 marta) hamda 
Navoiy viloyati (21,9 marta) viloyatlariga to‘g‘ri kelgan.

2021-yilda Yevropa va Markaziy Osiyo mintaqasi davlatlari orasida O‘zbekiston o‘z iqtisodiyotini ijobiy 
iqtisodiy o‘sishini davomli ta’minlashga erishgan o‘nlab mamlakatlatlardan biri bo‘ldi.O‘zbekiston iqtisodiyoti 
pandimiyadan oldingi davrda o‘rtacha yillik iqtisodiy o‘sishni ko‘rsatdi. Jahon inqirozi davri bo‘lishiga qaramay, 
iqtisodiyotimizning elastik tuzilishi ma’lum darajada o‘sish sur’atlarini saqlab qolish imkonini berdi. Birinchi 
navbatda qishloq xo‘jaligi pandimiya sharoitida jahon iqtisodiyotida yuzaga kelgan xatarlarga kamroq ta’sir 
ko‘rsatdi. O‘zbekiston iqtisodiyotining lakamativi bo‘lgan sanoatning qazib chiqarish tarmog‘i va qayta ishlash 
sanoati bilan birgalikda pandimiya davrida iqtisodiy o‘sishni barqarorligiga ta’sir ko‘rsatdi. Ikkinchi muhim ishon-
chli dalil bu eksportning tuzilishi, ohirgi o‘n yilga kelib metal eksporti, birinchi o‘rinda, oltin va kumush sezi-
larli o‘sdi. Metalning narxi inqiroz davrida oshib bormoqda. Sovid–19 inqirozining jiddiy ta’siriga qaramasdan, 
inqirozdan oldingi yo‘lga qo‘yilgan liberal islohotlar 2020 va 2021-yillarda o‘sishni qo‘llab quvvatladi.

Biznesni kriditlash bilan bog‘liq vaziyat tadbirkorlar uchun keskinligicha qolmoqda. Kredit stavkalarining 
yuqoriligi va ko‘plab kreditlarning qisqa muddatga, tadbirkorlaga qulay bo‘lmagan shartlar bilan beriladi. Shu-
ningdek, xorijiy valyutadagi kreditlar valyuta kursining doimiy tarzda o‘sishi hisobiga tadbirkor uchun xarajatlari 
oshishiga olib kelmoqda. bozor holati va iqtisodiy jarayonlardan kelib chiqqan holda, tadbirkorlar uchun uzoq 
muddatli va imtiyozli foiz stavkalarida kreditlash tizimini yaratish kerak. Pandemiya kichik biznes va aynan 
uning xizmat ko‘rsatish tarmog‘iga juda katta salbiy ta’siriri tufayli 2020-yilda berilgan imyozlarni joriy yillarda 
ham davom ettirish kerak.

X U L O S A  V A  T A K L I F L A R
Kichik biznes va xususiy tadbirkorlik subyektlarining rivojlanishining xalqaro tajribalari shuni ko‘rsatdiki, 

kichik biznes, birinchi navbatda ma’muriy nazoratga emas, balki moliyaviy va iqtisodiy qo‘llab-quvvvatlashga 
muhtoj.

Shunday ekan, kichik biznes uchun davlat kafolatlari muhim ahamiyat kasb etadi. Davlat kafolatlari o‘zida 
tadbirkorlik faoliyati subyektlarining huquqlarini himoya qilishga qaratilgan xatti-harakatlarni tizimli ravishda 
amalga oshirishlari, shuningdek, investor hisoblangan va yuridik shaxslar ro‘yxatidan o‘tishidan qat’i nazar 
investitsiyalarni himoya qilishga qaratilgan chora-tadbirlar tizimini yaratishi kerak. Ushbu tizimning samarali ish-
lashi o‘z navbatida mintaqa hududida investitsion faoliyat olib borayotgan barcha investorlarga taqdim kilinadi.

Kichik biznesni va xususiy tadbirkorlikni rivojlantirish borasida to‘plangan ilg‘or xorijiy va respublikamizda 
to‘plangan tajribalarni umumlashtirgan holda kelgusida mazkur sektorni yanada rivojlantirish borasida quyidagi 
taklif va tavsiyalarni berish mumkin:

● kichik biznes subyektlarini qo‘llab-quvvatlashning tashkiliy, axborot, huquqiy, kadrlar va moliyaviy 
ta’minlash borasidagi institutsional asoslarini yanada takomillashtirish;

● sohada davlat va jamoat tashkilotlari, xususiy sektorning o‘zaro hamkorlikdagi faoliyatini rivojlantirish;

● yirik va kichik biznesning o‘zaro samarali hamkorlik sohasi sifatidagi sanoat hududlarini tashkil etish va 
ular faoliyati samaradorligini oshirish;

● soliqqa tortishning faoliyat sohasini (asosiy e’tibor ilmtalab va ekologik texnologiyalarga qaratilgan), 
tadbirkorlarning ijtimoiy maqomini(muayyan imtiyozlar yoshlarga, ayollarga, nogironlar, pensionerlarga) 
va mintaqalarni rivojlantirish (qoloq mintaqalar uchun imtiyozlar)ni hisobga olgan tarzda tabaqalashtirish.

